
Procesi i Berlinit - trampoliné pér tu anétarésuar né Bashkimin

Evropian apo “vendpritjeje” pér shtetet kandidate?
Emanuela Skénderi

Hyrje

Samiti i fundit i Procesit té Berlinit, i mbajtur pér heré té paré né njé vend té Ballkanit
Peréndimor (Shqipéri), e ka rikthyer até né vemendjen e rajonit dhe Bashkimit Evropian.
Procesi i Berlin éshté njé nismé e iniciuar né vitin 2014 nga kancelaria gjermane e asaj

kohe, Angela Merkel, por g€ pas largimit té saj u ngritén dyshime mbi vazhdimésing e tij.

Ky shkrim pérpiget té shtjellojé nése Procesi i Berlinit e pérshpejton anétarésimin e
vendeve té rajonit né Bashkimin Evropian (BE) apo krijon njé vendpritje té pérhershme.
Vendet e Ballkanit Peréndimor dhe shoqérité e tyre kryesisht kané njé qasje pozitive lidhur
me anétarésimin né BE pas integrimi né BE shihet si ményra mé e dobishme pér zhvillimin
e tyre ekonomik, politik, dhe shogéror. Né kété kuadér, Procesi i Berlinit, nismé e
Gjermanisé por e mbéshtetur nga vendet e tjera té BE-sé si Austri, Francé, Itali etj (Procesi
i Berlinit, arritjet dhe sfidat, 2022), synon pérgatitjen e vendeve té rajonit pér anétarésim

duke rritur fillimisht bashképunimin brenda rajonit.

Me synim pér té trajtuar pyetjen e lartpérmendur, né kété punim do té trajtohet ecuria e
Procesit té Berlinit dhe bashképunimi rajonal, zgjidhja e mosmarréveshjeve dypaléshe,

Agjenda e Gjelbér, periudha e stanjacionit, dhe ripértéritja e procesit.

Konteksi i pérgjithshem

Integrimi i vendeve té Ballkanit lidhet me pérafrimin dhe pérgatitjen e kornizés ligjore,
institucionale dhe politikbérése sipas 33 kapitujve. Stadi i gjashté shteteve t€ Ballkanit
Peréndimor éshté i ndryshém pasi Mali i Zi dhe Serbia kané pérparuar me bisedimet pér
anétarésim, Shqipéria dhe Magedonia sapo kané hapur negociatat, Bosnja-Hercegovina

éshté tashmé vend kandidat, ndérsa Kosova éshté kandidat potencial pér anétarésim.

Né vitin 2014 BE ndryshoi kursin e politikés sé zgjerimit duke prioritizuar nevojén e BE-sé
pér tu reformuar e konsoliduar fillimisht sé brendshmi. Ky géndrim solli zhgénjim né
gjashté shtetet e Ballkanit Peréndimor. N€ njé situaté té tillé, Procesi i Berlinit ishte gjetje
politike e Kancelares Merkel pér té€ mbajtur rajonin té angazhuar né agjendén e reformave.
Vendet e Ballkanit Peréndimor e pérgafuan kété nisém duke e konsideruar angazhimin né

té njé hap meé afér synimit fundor té intergrimit né BE.

Fillimet ishin shpresédhénése pasi takimet vjetore mes kreréve qeveritaré pércollén njé
gasje me bashképunuese rajonale. Faza e paré e Procesit té Berlin nisi me Konferencén
e Shteteve té Ballkanit Peréndimor té vitit 2014 né Berlin dhe u pasua nga Samiti i Vjenés
2015, Samiti i Parisit 2016 dhe Samiti i Triestes 2017 (Zoran Nechev, 2018). Qéllimet e
Procesit u pérshkruan né Deklaratén Pérfundimtare né vitin 2014: “Pér té béré progres
shtesé real né procesin e reformave, né zgjidhjen e ¢éshtjeve té pazgjidhura dypaléshe
dhe té brendshme, dhe né arritien e pajtimit brenda dhe ndérmjet shogérive né rajon”.
Procesii Berlinit vendosi theksin tek bashképunimi rajonal me nénshkrimin e deklaratés
pér adresimin e mosmarréveshjeve dypaléshe dhe ¢éshtjeve té shtetésisé, krijimin e
Zyrés Rajonale té Bashképunimit Rinor, krijimin e Tregut Rajonal té Pérbashkét dhe Planit
Shumévjecar té Zonés Ekonomike Rajonale, duke nxitur né kété ményré marrédhéniet
ndérmjet agjentéve té ndryshém shoqéror (Procesi i Berlinit dhe sfidat e integrimit né BE

té vendeve té Ballkanit, 2023).

Ecuria e Procesit té Berlinit nuk ka gené e njétrajtshme, si¢ reflektohet dhe nga veté nga
raportet e Forumit té Shogérisé Civile Samitit té vitit 2023. Nga fillimi nénté vite mé paré,
vérehet se procesi shpesh ka patur ritém té ngadalté. Késisoj, ky punim do trajtojé€ arritjet

dhe pengesat gé ka hasur Procesi i Berlinit.

Arritjet dhe pengesat e Procesit té Berlinit

Ballkani éshté cilésuar si njé “fugi baruti” ku konfliket mes vendeve mund té rindizen dhe
té pérshkallézojné deri né agresion. Shpérbérja e ish-Jugosllavisé nuk i ka shuar
plotésisht konfliktet mes kétyre vendeve, si¢ evidentohet nga marrédhénia mes Kosovés
dhe Serbisé, ku ky i fundit mohon njohjen e Kosoves si shtet i pavarur. Ama, Procesi i
Berlinit ka njé merité té konsiderueshme né uljen e té gjithé vendeve té Ballkanit
Peréndimor né njé tryezé té pérbashkét. Duke patur parasysh se Procesi i Berlinit ésht é
njé platformé joformale e procesit t&€ anétarésimit, e lehtésoi pjesémarrjen e vendeve

duke garantuar gjithépérfshirjen.

Njé ndér sukseset e Procesit té Berlinit éshté Zyra e Bashképunimit Rajonal Rinor (RYCO-
s) e cila synon té promovojé frymén e pajtimit dhe bashképunimit midis té rinjve né rajon
pérmes programeve té shkémbimit. Marréveshja pér themelimin e RYCO-s u nénshkrua
nga Kryeministrat e gjashté vendeve té Ballkanit Peréndimor gjaté Samitit té mbajtur né
Paris née vitin 2016. Q& prej themelimit, RYCO ka mbéshtetur mbi 100 projekte, ka fugizuar
mé shumé se 31,000 té rinj, duke investuar mbi 7 milioné euro né programet e
shkémbimit té té rinjve, né nivel rajonal dhe lokal, dhe ka mbéshtetur rreth 240 organizata
té shoqérisé civile dhe 115 shkolla (Marini, 2021). Pérsa i pérket bashképunimit rajonal
ndérmjet universiteteve dhe institucioneve kérkimore, raportet tregojné rritje té

studiuesve té Ballkanit Peréndimor né programet kérkimore té& BE-sé.

Angazhim tjetér i rendésishém i Procesit té Berlinit éshté plani pér njé Treg té Pérbashkét
Rajonal (CRM) né fushat tregtare, digjitale, indistruale dhe inovative. Por deri tani, plani
CRM ka ceduar si pasojé e mosmarréveshjeve dypaléshe (Kosové-Serbi), pengesave
politike dhe mangésive financiare. Shogéria civile shpesh ka propozuar se Komisioni
Evropian duhet té paragesé njé plan pér té lejuar tregjet e Ballkanit Peréndimor té
aksesojné tregun e pérbashkét té BE-sé né fushat gé nuk kané kosto té larta rregullimi.
Gjithashtu, éshté theksuar réndésia e rritjes sé financimit té BE-sé pér Ballkanin
Peréndimor duke paré gé buxheti ka mbetur i géndrueshém né rreth 10 miliardé EUR pér

¢do periudhé 7 vjegare (Blerjana Bino, 2023).

Agjenda e Gjelbér éshté tjetér element i réndésishém i Procesit té Berlinit gé synon
pérafrimin me objektivat e Marréveshjes sé Gjelbér Evropiane. Vendet e Ballkanit
Peréndimor kryesisht jané né fazat fillestare té pérgatitjes pérsa i pérket kapitullit 27 té
acquis - Mjedisi dhe Ndryshimet Klimatike - sipas raporteve té fundit t&€ Komisionit
Evropian. Mungesa e fondeve pér financimin e infrastrukturés sé gjelbér géndron sfida
kryesore pér vendet e Ballkanit. Pér té pérmbushur standartet e kapitullit 27, Mali i Zi
vleréson té€ nevojshme 483 milioné EUR, Serbia 12 miliardé EUR, Maqgedonia e Veriut 1.2
miliardé EUR, ndérsa Shqipéria 3,5 miliardé EUR (lvanova, 2023). Né lidhje me kéto
nevoja. shogéria civile ka rekomanduar adresimin e nevojave financiare t€ vendeve té
Ballkanit Peréndimor né arritjen e pajtueshmeérisé me acquis té€ BE-sé dhe kalimin drejt

njé shoqérie neutrale ndaj karbonit.
Stanjacioni dhe ripértéritja e Procesit té Berlinit

NEé vitin 2019, u ngritén shqgetésime nése Procesi i Berlinit po pérshpejton né ményre té
kénagshme ritmin e integrimit né BE. Ky skepticizém u shpreh nga veté vendet e Ballkanit
Peréndimor pérmes nismés Ballkani i Hapur. Kjo nisém lindi né takimin e tetorit 2019 mes
tre Kryeministrave té Shqipérisé, Serbisé dhe Maqgedonisé sé& Veriut. Kjo nismé me
karakter ekonomik kishte géllim arritjen e marrveshjeve mbi zbatimin e lévizjes sé liré té

mallrave, kapitalit, njerézve dhe shérbimeve (Ministria pér Eviopén dhe Punét e Jashtme).

Ballkani i Hapur krahasimisht me Procesin e Berlinit ndante té njéjtat parime pér té
pérshpejtuar integrimin né BE por nuk pati qasje gjithépérfshirése. Kosova e kundéshtoi
duke e konsideruar nismén kthim pas, ku Serbia do impononte interesat e saj. BE pati njé
géndim diplomatik té€ heshtur pasi presidentja e Késhillit Evropian Von der Leyen tha se

nisma e tilla bashképunuese brenda Procesit té Berlinit mirépriten.

Vazhdimésia e Ballkanit t& Hapur ¢edoi duke mos pasur pérfshirjen e gjithé vendeve té
Ballkanit Peréndimor dhe zhvillimet né arenén ndérkombétare risollén nevojén e
ripértéritjes sé Procesit té Berlinit. Agresoni i Rusisé ndaj Ukrainés ishte piké-kthesé pér
BE-né pér té risjellé Procesin e Berlinit. Realiteti i ri gjeopolik diktoi garantimin e sigurisé

rajonale né Ballkan, duke e cilésuar se BE pa Ballkanin Peréndimor éshté i paploté.

Kancelari aktual Scholz u shpreh se Procesi i Berlinit nuk kishte ¢liruar gjithé potencialin
e tij dhe béri thirrje pér njé ritém té ri té procesit té anétarésimit. Frytet e para ishin
nénshkrimi i tre marréveshjeve qé lehtésojné l&vizshmériné nga vendet e rajonit gé
sinjalizoi zhbllokimin e Procesit té Berlinit (Bushati, 2022). Pas njé periudhe té gjaté
negociatash, vendet arritén marréveshje qé do té lehtésojné lévizjen e liré té qytetaréve
né té gjithé rajonin dhe njohjen reciproke té kualikimeve profesionale t&€ mjekéve,

stomatologéve dhe arkitektéve.

Perfundime

Né fund duhet theksuar se Procesi i Berlinit u krijua pér té nxitur bashképunimin rajonal,
fqinjésiné e miré dhe pér té lehtésuar integrimin e vendeve té Ballkanit né BE. Ecuria e
procesit té Berlinit ka pasur ulje dhe ngritje por ka sjellé disa projekte té€ dobishme si Zyra
e Bashképunimit Rajonal Rinor, plani pér njé Treg té Pérbashkét Rajonal, dhe Agjenda e
Gjelbér. Nisma e Ballkanit té Hapur sinjalizoi pakenagésité e vendeve té Ballkanit me
ritmin e hapave drejt BE-sé. Sé fundmi, BE dhe rajoni jané pérkushtuar fugimisht né
Procesin e Berlinit. Pavarésisht pengesave, Procesi i Berlinit mbetet platforma mé e sigurt

dhe gjithépérfshirése pér Ballkanin Peréndimor drejt integrimit né BE.

